
НЫСАН: Базонгæ кæнын сывæллæтты Хетæгкаты Къостайы цард æмæ сфæлдыстадимæ: хъомыладон куыст бакæнын 
ЦÆСТУЫНТГÆ ÆРМÆГ: Къостайы портрет,  йæ нывтæ, йæ чингуытæ.
УРОЧЫ ЦЫД: 
1. Организацион хай
-Уа бонтæ хорз!
-Сбадут!

2. БЕСЕДÆ

-Сывæллæттæ, зæгъут ма афæдзы мидæг цал афоны ис? Ранымайут сæ.

-Ныр афадзæн йæ кæцы афон у?

-Ранымайут уалдзæджы мæйтæ.

-Ныр кæцы мæй у æмæ бон?

-Къуырийы бонтæй та кæцы бон у?

-Зæгъут ма, цы ивддзинæдтæ æрцæуы æрдзы мидæг уалдзæджы?

3. Cывæллæттæ, абон мах нæ урочы ныхас кæндзыстæм , ирон номдзыд фыссæг, Хетæгкаты  Къостайы цард  мæ сфæлдыстады тыххæй. Уæ сабийы бонтæй нырмæ Къостайы ном чи нæ фехъуыста ахæм нæй.

-Хетæгкаты Къоста райгуырдис Нары хъæуы 15 октябры 1859 азы.  Хæрз чысыл ма куы уылис, уæд амард йæ мад, Мария. Сывæллоны хъомыл кæнын мæ райста се’рвадæлты ус Чендзе. Уый тынг бирæ уарзта Къостайы æмæ йæ йæхи хъæбулау хаста. Фæстæдæр, Къоста фыссын куы базыдта, уæд ын йæ ном ссардта мæнæ ахæм рæнхъыты:

Мœн иу ус фœхаста
Сывœллон ахуыр,
Йœ дзидзи нœ ласта
Мœ дзыхœй мœгуыр
Куыд фœрæста уыййас,-
Æппœтœй дæр фаг!
Фœцардтœм œм иу аз,
Фœдœнœм дыккаг. 

 
-Цасдæр рæстæджы фæст æ Къостайы фыд Леуан   æрхаста дыккаг ус. Фыдыус Къостамæ  цы цæстæй каст уый бамбардзыстут мæнæ ацы рæнхъыты:

Дыккаг ус œрхаста
Æркодтой мæн дœр
Мœ “чындз” мœ нœ уарзта
Фыдсыл уыд кœмдœр!
Йœ рад дæр œсхуыстœй, 
Йœ равдыд дœр- над,
Йœ “цу-ма” рœхуыстœй,-
Гъе уый, дам, дын- мад! 

-Уадæ, цавæр цæстæй каст Къостамæ йæ фыды дыккаг ус?
-Къоста ахуыр кæнын райдыдта Нары хъæуы райдиан скъолайы. Уый фæста сæ бинонтæ ралыгъдысты Дзæуджыхъæумæ æмæ дарддæр ахуыр кодта Ставраполы гимназы.
-Къоста канд фыссын нæ, фæлæ ма уарзта тынг бирæ нывтæ кæнын æмæ йын уайгæ дæр кодта хорз. Къоста йæ мады нæ зыдта, фæлæ йын адæмы ныхæстæм гæсгæ скодта йæ портрет .                                                                     
(Æвдыст цæуынц йæ нывтæ)
4. Къоста ныффыста тынг бирæ æмдзæвгæтæ æмæ баснятæ сывæллаæттæн. Рауагъта  сæ хицæн чиныгæй. Схуыдта йæ – Ирон фæндыр

Ныртæккæ дыууæ рæнхъы æхсæн сараздзыстæм Къостайы æмдзæвгæтæ зонындзинæдтыл ерыстæ. Базондзыстæм кæцы рæнхъы ахуырдзаутæ зонынц фылдæр Къостайы æмдзæвгæтæй.

                (Дзурынц æмдзæвгæтæ)

Къостайы тыххæй æмбæлы дзурын тынг бирæ æмæ хистæр кълæсты сымах дарддæр зонгæ  кæндзыстут йæ цард æмæ йе сфæлдыстадимæ. Къостайы 47 азы куы цыдис уæд уæззау рынчын фæцис æмæ амард. Ирон адæм тынг хъыг кодтой.

5. КАРОНБÆТТÆН.

-Цæуыл ныхас кодтам абон мах нæ урочы?

-Кæд æмæ кæм райгуырдис Къоста?

-Чи схаста Къостайы æмæ цæмæн?

-Цы хуындысты йæ мад, йæ фыд?

-Цавæр цæстæй каст Къостамæ йæ фыды дыккаг ус?
-Кæм ахуыр кодта?
 
-Фыссынæй уæлдай ма цы уарзта Къоста?

-Цы хуыйны йæ фыццаг чиныг?

-Цæмæй амардис Къоста? 

6. БÆРÆГГÆНÆНТÆ СÆВÆРЫН
